ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<       > ---- ի  2015 թվականի N.....Ա

ԲՆԱԿԱՐԱՆԸ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԱՆՀԱՏՈՒՅՑ ՏՐԱՄԱԴՐԵԼՈՒ  ՄԱՍԻՆ

Հայաստանի Հանրապետության կառավարությունը   ո ր ո շ ու մ   է.
1. Հայաստանի Հանրապետության հատուկ  քննչական ծառայության տնօրինության Հայաստանի Հանրապետության Ծաղկաձոր քաղաքի Խաչիկ Մուրադյան փողոցի 11 շենքի  67.63 քառ.մետր մակերեսով և 16 177.0 հազ. դրամ հաշվեկշռային արժեքով N 41 բնակարանը /սեփականության իրավունքի գրանցման վկայական թիվ 06022015-07-0026/ սեփականության իրավունքով անհատույց տրամադրել Նիկոլայ Գագիկի Բարսեղյանին /անձնագիր՝ AF0266471, տրված` 05.04.2001թ. 004-ի կողմից/: 

2. Առաջարկել Հայաստանի Հանրապետության հատուկ քննչական ծառայության պետին՝ սույն որոշումն ուժի մեջ մտնելուց հետո մեկամսյա ժամկետում ապահովել սույն որոշ​ման 1-ին կետում նշված բնակարանի հանձնման-ընդունման աշխատանքների կատարումը և բնակարանի նկատմամբ սեփականության իրավունքի անհատույց փոխանցման մասին պայմանագրի կնքումը` դրանում  նախա​տեսելով, որ պայմանագրի նոտարական վավերացման և պայմանագրից բխող գույքային իրավունքների պետական գրանցման ծախսերը ենթակա են իրականացման Նիկոլայ Գագիկի Բարսեղյանի միջոցների հաշվին:

	1. <Բնակարանը սեփականության իրավունքով անհատույց տրամադրելու մասին>  ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարության սույն որոշման ընդունման անհրաժեշտությունը պայմանավորված է ՀՀ հատուկ քննչական ծառայության պետի միջնորդ գրությամբ` Նիկոլայ Բարսեղյանի բնակարանային խնդրի լուծման նպատակով: 

	2.
	Ընթացիկ իրավիճակը և խնդիրները

	 
	 ՀՀ հատուկ քննչական ծառայության պետը 12.05.2015թ.-ին գրությամբ դիմել է ՀՀ կառավարությանն առընթեր պետական գույքի կառավարման վարչություն՝ հայտնելով, որ ՀՀ կառավարության 25.12.2014թ.-ի թիվ 1473-Ն որոշմամբ ՀՀ հատուկ քննչական ծառայությանը հատկացվել է 16.177.000 ՀՀ դրամ՝ բնակարան ձեռք բերելու համար: Ի կատարումն նշված որոշման` <Սպորտ տուր> ՍՊԸ-ից 20.01.2015թ. անշարժ գույքի առուվաճառքի պայմանագրով Հատուկ քննչական ծառայությունը ձեռք է բերել բնակարան /հասցեն՝ ՀՀ Ծաղկաձոր քաղաքի Խաչիկ Մուրադյան փող., 11 շենքի թիվ 41, մակ.` 67.63 ք.մ., հիմք՝ Սեփականության իրավունքի գրանցման թիվը 06022015-07-0026 վկայական/ ծառայության ծառայողին տրամադրելու համար:

ՀՀ հատուկ քննչական ծառայության պետը վերոնշյալ գրությամբ միջնորդել է, վերոնշյալ հասցեի անշարժ գույքը /բնակարանը/ նվիրաբերել ՀՀ հատուկ քննչական ծառայության խոշտանգումների և մարդու դեմ ուղղված հանցագործությունների քննության  վարչության ՀԿԳ քննիչ Նիկոլայ Գագիկի Բարսեղյանին, բարեխիղճ, անաչառ ու արդյունավետ նախաքննություն իրականացնող լավագույն քննիչներից մեկին: 

Ըստ ՀՀ հատուկ քննչական ծառայության պետի 18.05.2015թ. թիվ 18-3380գ-15 գրության` վերոնշյալ բնակարանը՝ որպես ծառայողական բնակարան հաշվառված չէ:

Հիմք ընդունելով վերոնշյալ միջնորդությունը նախապատրաստվել և շրջանառության մեջ էր դրվել <Բնակարան նվիրաբերելու մասին> ՀՀ կառավարության որոշման նախագիծը, ինչի վերաբերյալ ՀՀ արդարադատության նախարարությունը տվել էր իր եզրակացությունը. առաջարկելով բնակարանը ոչ թե նվիրաբերել, այլ անհատույց տրամադրել: ՀՀ արդարադատության նախարարության եզրակացության հիման վրա նախագիծը լրամշակվել է: Ներկայացված նախագծով առաջարկվում է բնակարանի նկատմամբ սեփականության իրավունքը անհատույց փոխանցել Ն. Բարսեղյանին: <Բնակարանը սեփականության իրավունքով անհատույց փոխանցելու մասին> ՀՀ կառավարության որոշման նախագծի վերաբերյալ ՀՀ արդարադատության նախարարությունը դիտողություններ չի ներկայացրել: 

	3.
	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների լուծումը։

	4.
	Կարգավորման նպատակը և բնույթը 

	
	ՀՀ կառավարության սույն որոշման նախագծի ընդունման նպատակը ծառայողի բնակարանային պայմանների բարելավման անհրաժեշտությունն է

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԿԱ պետական գույքի կառավարման վարչության պետական գույքի կառավարման քաղաքականության վարչության կողմից 

	6.
	Ակնկալվող արդյունքը

	
	Բնակարանային խնդրի լուծումը: 

	7.
	Այլ տեղեկություններ

	
	---------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Բնակարանը սեփականության իրավունքով անհատույց փոխանցելու մասին> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:


	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------

	

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ

	
	--------


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն  
	27.05.2015թ. 

N 01/83-5/13423-15
	<Բնակարան նվիրաբերելու մասին> ՀՀ կառավարության որոշման նախագծի վերաբերյալ առաջարկություններ չկան:
	-
	-

	ՀՀ հատուկ քննչական ծառայություն
	18.05.2015թ. 

N 18-3380գ-15
	Առաջարկություններ և դիտողություններ չկան:
	-
	-

	ՀՀ արդարադատության նախարարություն
	02.06.2015թ. N01/14/6434-15 
	<Բնակարան նվիրաբերելու մասին> ՀՀ կառավարության որոշման նախագծի վերաբերյալ. 

Համաձայն ՀՀ քաղաքացիական օրենսգրքի 605-րդ հոդվածի 1-ին մասի` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով: Մինչդեռ, նախագծի հիմնավորման համաձայն` ըստ էության նախագծի նպատակն է խրախուսել ՀՀ հատուկ քննչական ծառայության լավագույն քննիչներից մեկին:

Գտնում են, որ խրախուսանքի ձևը չի կարող դիտարկվել որպես հանրօգուտ նպատակ և, այդ առումով, նախագիծը չի բխում ՀՀ քաղաքացիական օրենսգրքի 605-րդ հոդվածի 1-ին մասի պահանջներից:

Ելնելով վերոգրյալից` առաջարկում են նախագծի 1-ին կետում նշված գույքը Նիկոլայ Գագիկի Բարսեղյանին հանձնել անհատույց օգտագործման իրավունքով:


	Ընդունվել է.
	Նախագիծը լրամշակվել է. <Բնակարան նվիրաբերելու մասին> ՀՀ կառավարության որոշման նախագիծը փոխարինվել է <Բնակարանը սեփականության իրավունքով անհատույց փոխանցելու մասին> ՀՀ կառավարության որոշման նախագծով:

	ՀՀ արդարադատության նախարարություն
	04.06.2015թ,

N 01/14/6612-15
	<Բնակարանը սեփականության իրավունքով անհատույց փոխանցելու մասին> ՀՀ կառավարության որոշման նախագծի վերաբերյալ.

 Նախագծի 2-րդ կետի վերաբերյալ հայտնում են, որ «Հայաստանի Հանրապետության» բառերից առաջ անհրաժեշտ է լրացնել «առաջարկել» բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:

	Ընդունվել է:
	Նախագծի 2-րդ կետը խմբագրվել է:


